
P E R N Y A T A A N  K O M I T M E N
Pelan Antirasuah Organisasi Jabatan Wanita dan Keluarga
Sarawak (OACP-JWKS), yang telah dilancarkan pada 7
Disember 2020, menetapkan sebanyak 34 inisiatif strategik
yang merangkumi pelan jangka pendek dan jangka
panjang. Inisiatif-inisiatif ini dirangka khusus untuk
menangani isu berkaitan integriti, tadbir urus, rasuah,
salah guna kuasa, serta penyelewengan. Pemantauan
pelaksanaan setiap inisiatif tersebut dilaksanakan melalui
Sistem SKP-OACP dan dilaporkan secara berkala kepada
Jawatankuasa Antirasuah Jabatan Wanita dan Keluarga
Sarawak (JAR-JWKS).

PUAN SALMAH BINTI  JOBELI
PENGARAH,  JWKS

(i)

Selaras dengan sifatnya sebagai sebuah dokumen merentas masa (living document), penerbitan
Laporan Semakan Semula Separuh Penggal OACP-JWKS ini bertujuan untuk menilai
kemajuan pelaksanaan, mengenal pasti ruang penambahbaikan, serta memastikan
kesinambungan usaha yang berkesan sejak Januari 2021. Dokumen ini menjadi landasan
penting dalam merealisasikan agenda tadbir urus baik, integriti dan antirasuah secara
berterusan.

Saya percaya, dengan komitmen padu dalam memastikan agenda antirasuah terus menjadi
keutamaan melalui pendekatan yang telus, sistematik dan berkesan, JWKS mampu
merealisasikan kesemua inisiatif yang digariskan dalam tiga (3) bidang keutamaan utama, iaitu
Perolehan Awam, Tadbir Urus, dan Pengurusan Program. 

Keyakinan ini didukung oleh semangat kerjasama kolektif seluruh warga JWKS yang sentiasa
menunjukkan komitmen tinggi dan usaha berterusan dalam memacu pelaksanaan agenda ini.
Matlamat utama OACP-JWKS untuk memperkasa integriti, memastikan kecekapan sistem
penyampaian, serta memperkukuh usaha membanteras rasuah dan salah guna kuasa akan dapat
dicapai melalui kerjasama padu ini.

Sehubungan itu, saya ingin merakamkan setinggi-tinggi penghargaan dan tahniah kepada
semua Bahagian, Seksyen, dan Unit di bawah JWKS atas dedikasi, iltizam, dan usaha gigih
yang telah dicurahkan dalam menjayakan semakan semula ini. Semoga usaha murni ini terus
menjadi pemangkin kepada peningkatan perkhidmatan yang lebih telus, berintegriti, dan
berprestasi tinggi sejajar dengan aspirasi Kerajaan Sarawak untuk membina sistem
penyampaian perkhidmatan yang cekap, berwibawa, dan bebas rasuah.

L A T A R  B E L A K A N G
J A B A T A N  W A N I T A  D A N  K E L U A R G A  S A R A W A K



Bab 1 [Pengenalan]

Pelan Antirasuah Organisasi (OACP) Jabatan Wanita dan Keluarga Sarawak (JWKS)
dibangunkan selaras dengan Objektif Strategik 2.1 Pelan Antirasuah Nasional (NACP) 2019–
2023, iaitu merekayasa perkhidmatan awam ke arah tadbir urus baik di bawah Inisiatif 2.1.5,
yang mewajibkan setiap agensi sektor awam membangunkan Pelan OACP masing-masing.
OACP JWKS 2021–2025 telah berjaya dirangka pada 7 Disember 2020 dan pelaksanaannya
bermula pada Januari 2021. Pelan ini merupakan langkah proaktif jabatan dalam
memperkukuhkan tadbir urus, meningkatkan integriti, dan memastikan akauntabiliti warga
kerja JWKS berada pada tahap yang tertinggi.

Bagi memastikan pelaksanaan OACP ini berada pada landasan yang betul, pelaporan berkala
secara suku tahunan dijalankan sebagai mekanisme kawalan dan pemantauan. Kaedah ini adalah
selaras dengan garis panduan yang ditetapkan melalui Pekeliling Integriti Sarawak Bil. 1/2019,
di mana status pencapaian inisiatif OACP JWKS dibentangkan secara berkala dalam Mesyuarat
Jawatankuasa Anti Rasuah (JAR) JWKS.

Seiring dengan keperluan semakan separuh penggal dan mengambil kira penstrukturan semula
fungsi Bahagian/Seksyen/Unit di bawah JWKS, semua inisiatif yang telah dipersetujui sebelum
ini telah diteliti semula. Langkah ini bertujuan memastikan OACP JWKS kekal relevan serta
mampu memenuhi keperluan dan aspirasi semua Bahagian, Seksyen, dan Unit di dalam Jabatan.

Bengkel Semakan Semula OACP JWKS 2021-2025 telah dilaksanakan dalam dua fasa, iaitu:
Fasa 1: Bengkel Semakan Semula OACP JWKS 2021-2025 pada 13 Januari 2023.
Fasa 2: Bengkel Pemurnian Semakan Semula OACP JWKS 2021-2025 pada 29-30 April
2024.

Dengan pelaksanaan bengkel-bengkel ini, OACP JWKS 2021-2025 telah diperkemas untuk
memastikan dokumen ini kekal sebagai instrumen yang komprehensif dan relevan dalam usaha
memantapkan tadbir urus, integriti dan akauntabiliti warga organisasi. JWKS komited untuk
terus menjadikan OACP sebagai teras strategik dalam memerangi rasuah dan meningkatkan
kecekapan tadbir urus.

B I D A N G  K E U T A M A A N :  P E R O L E H A N  A W A M

Bab 2 [Senarai Inisiatif]

U N I T  I N T E G R I T I  J W K S
( U R U S  S E T I A )



P EN GHAR GAAN

JABATAN WANITA DAN KELUARGA SARAWAK

WISMA WANITA
JALAN BAKTI OFF, JALAN SULTAN TENGAH

SEMARIANG, 93050 PETRA JAYA
KUCHING, SARAWAK

Telefon          

Faks               

Emel              

Laman web  

: 082 512 666

: 082 447937

: jwks@sarawak.gov.my

: jwks.sarawak.gov.my


